
                  NON-PROFIT ORGANIZATION 

 

            UPRAVNI ODBOR 

 

 Community of Bosniaks in Georgia, 950 Grayson Highway, Lawrenceville, GA 30046 

Tel.:770-864-9328; E-mail: zbga@izbsa.com; zbga.org 

Na osnovu odredbi Statuta / Bylaws ZBGA upravni odbor usvaja :  
 

PRAVILNIK O RADU UPRAVNOG ODBORA 
 

Član 1 
 

Upravni odbor broji od 7 do 9 članova uključujići Imama koji je po funkciji član Upravnog odbora. Članove 
bira Skupština Džemata. Upravni odbor za svoj rad odgovara Skupštini Džemata i UO ICNAB. 
 

Član 2 
 
Upravni odbor donosi sve odluke od strateškog i financijskog značaja za Zajednicu a u skladu sa Statutom / 
Bylaws i ICNAB Pavilnikom o radu džemata. Za pravno valjan rad i donošenje odluka neophodno je da 
sjednici Upravnog odbora prisustvuje najmanje  50 %  članova odbora.  
 

Član 3 
 
Sve odluke Odbor donosi 2/3 većinom glasova. Odluke se donose javnim glasanjem a Odbor može prije 
glasanja o nekoj tačci donijeti odluku da glasanje bude tajno putem glasačkih listića.  
 

Član 4 
 
Članovi UO ZBGA a koji su uposlenici Zajednice nemaju parvo glasa o tačkama dnevnog reda koje se odnose 
na opis  
posla, problematiku radnog statusa jer bi mogle izazvati sukob interesa.  
 

Član 5 
 
Upravni odbor se sastaje najmanje jednom mjesečno.  
 

Član 6 
 

Sjednice Upravnog odbora saziva Predsjednik UO ili podpresjednik ukoliko je Predsjednik odsutan.  

Član 7 
 
Vanrednu sjednicu UO može sazvati Predsjednik,Podpredsjednik ili Sekretar ako je Predsjednik opravdano 
odsutan, ili najmanje tri člana UO.  

 
Član 8 

 
Svi materijali i dnevni red za redovne satanke moraju biti dostavljeni članovima UO najmanje 7 dana prije 
sjednice UO a najmanje dva dana prije Vanredne sjednice.  
 

Član 9 
 
Sjednicama UO predsjedava onaj ko je sazvao zasjedanje UO. Predsjedavajući sjednice daje i oduzima riječ 
diskutantima na sjednici.  
 

Član 10 
 
Sekretar UO vodi zapisnik sjednica UO i zajedno sa predsjedavajućim sjednice potpisuje zapisnik.  
 

Član 11 
 
Sekretar je dužan da najdalje u roku od 7 dana svim članovima UO u pismenoj formi dostavi kratak presjek 
zapisnika i zaključke sa prethodne sjednice UO.  
 

Član 12 
 
Prva tačka Dnevnog reda svake sjednice UO jeste usvajanje zapisnika prethodne sjednice i rasprva o 
zaključcima i aktivnostima na provodjenju zaključaka sa prethodne sjednice.  
 

Član 13 
 
Upravni odbor zadužuje osobe, nosioce aktivnosti za provođenje zaključaka i te osobe su dužne podnijeti 
izvještaj na slijedećoj sjednici UO.  

Član 14 
 
Upravni odbor razmatra i usvaja budžet i planove Zajednice za tekuću godinu. 
 

Član 15 
 
Član UO može podnijeti ostavku na članstvo u UO i to putem pismene obavijesti Sekretaru UO. Pismena 
ostavka mora sadržavati i razloge za ostavku.  
 

Član 16 
 
Ako član UO tri puta neopravdano odsustvuje sa sjednice biva pismeno opomenut od strane UO. Ukoliko i 
dalje neopravdano bude odsutan može na osnovu glasanja 2/3 članova UO biti isključen iz UO. Član UO 
moze biti isključen i zbog neaktivnog i protustatutarnog rada a na osnovu 2/3 glasanja UO. Član ima pravo 
žalbe u roku 7 dana od dana donošenja takve odluke. Žalbu podnosi Nadzornom odboru medžlisa. Odluka 
Nadzornog odbora medžlisa je finalna.  
 

Član 17 
 
Član UO može svoje diskusije o tačkama Dnevnog reda dostaviti u pismenoj formi Sekretaru UO i ovlastiti 
drugog Člana UO da glasa u njegovo ime ukoliko dnevni red predviđa glasanje po nekoj tačci.U takvom 
slučaju njegovo odsustvo neće biti neopravdano.  
 

Član 18 
 
Sve odluke UO donesene 2/3 većinom glasanja su obavezujuće za svakog člana UO. Članovi koji se ne slažu 
sa takvom većinskom odlukom dužni su da u pismenoj formi iznesu razloge svoga neslaganja, i da ih predaju 
Sekretaru UO koji ih fajlira u za to odredjen fajl.  

Član 19 
 
Na osnovu 2/3 većine glasova svaki član UO moze biti odstranjen sa sjednice ukoliko svojm diskusijama i 
ponašanjem  
ometa rad sjednice  
 

Član 20 
 
Sve prijedloge koje član UO zeli predložiti UO, a u vremenu izmedju dvije sjednice,treba pismenim putem [e-
mail ] dostaviti svim članovima UO a nikako samo određenim pojedincima u UO.  
 

Član 21 
 
Upravni odbor najdalje u roku od 60 dana od dana izbora mora donijeti svoj dvogodišnji plan rada, na 
osnovu potreba i mogućnosti Zajednice u cjelini.  
 

Član 22 
 

Upravni odbor donosi odluku o dodjeli priznajna I nagrada zaslužnim članovima, volonterima I prijateljima 
Zajednice.  
 

Član 23 
 
Ovaj Pravilnik stupa na snagu danom usvajanja 

